	GWEITHGAREDD
	GWERSYLLA – ASESIAD RISG CYFFREDINOL
· Mae’r arweiniad yma’n ychwanegol i’r hyn a amlinellwyd yn nhaflen risg cyffredinol Teithiau ac mae’n rhaid darllen y ddau gyda’i gilydd.
· Mae’r gofynion o ran cymwysterau arweinyddion a’r gymhareb staff: disgybl i’w cael yn Atodiad 21 o lyfryn Ymweliadau Addysgol  
D.S. Dydi’r daflen ddim yn cynnwys pob un o’r peryglon posib na phob un trefniant rheoli risg. Man cychwyn ydi hi ar gyfer arweinyddion sy’n paratoi asesiad risg benodol ar gyfer eu teithiau. Mae ffurflen asesiad risg benodol i’w chael yn Atodiad 24 o becyn Ymweliadau Addysgol. 

	PERYGLON
	· Tân – llosgiadau a sgaldio
· Tywydd - goroeri (hypothermia) / gorwres (hyperthermia)
· Llithro, baglu, syrthio
· Cario gormod – anafiadau pen o ganlyniad i ddisgyn wrth gario sach trwm
· Difrod i’r amgylchedd oherwydd tân neu lygru
· Micro-organebau – dolur rhydd a salwch cysylltiedig â glendid a hylendid
· Camdriniaeth / cyswllt amhriodol gyda phobl dieithr

	TREFNIADAU RHEOLI RISG

	· Cyfarwyddo’r grŵp ynglŷn â sut i ddefnyddio stôf a’u goruchwylio 

· Cyfarwyddo’r grŵp ynglŷn â pheryglon tân yn ymyl pebyll a sut i gadw a phacio tanwydd yn ddiogel
· Sicrhau bod y storfa danwydd ymhell oddi wrth unrhyw stôf sydd wedi ei thanio
· Hyfforddi’r grŵp i sicrhau bod stôf wedi ei ddiffodd yn iawn cyn ei hail lenwi â thanwydd 

· Sicrhau bod pob bocs matsus a phob taniwr yn cael ei gadw gan y staff
· Sicrhau bod falf unffordd (non-return) ar bob potel tanwydd hylifol (ee tanwydd ‘trangia’)

· Sicrhau bod gan bob potel nwy falf sy’n cau ei hun
· Sicrhau bod lle digonol rhwng pob pabell (mwy na 3 metr os yn bosib)

· Gwahardd rhedeg a chwarae pêl yn ymyl unrhyw babell neu stôf
· Sicrhau bod y pebyll a’r sachau a matiau cysgu yn rhai pwrpasol ac mewn cyflwr da
· Dewis lle campio’n ofalus gan roi ystyriaeth i bobl eraill, tebygrwydd llifogydd ayb
· Peidio â gorlwytho sachau h.y. sicrhau bod pawb yn gallu cario ei sach ei hun yn ddidrafferth
· Dewis lleoliad lle mae’r risg lleiaf posib o achosi tân yn ddamweiniol
· Gwahardd tanau agored 

· Cyfarwyddo’r grŵp ynglŷn â pheryglon salwch ac am lendid a hylendid yn y gwersyll
· Dysgu’r grŵp sut i ddiheintio dŵr a lle i gael hyd i ddŵr yfed ‘naturiol’ sy’n ddiogel i’w yfed
· Cyfarwyddo’r grŵp ynglŷn â threfniadau toilet ac ymolchi sy’n addas ac yn amgylchedd-gyfeillgar
· Dewis lleoliad ac amseriad ar gyfer y daith sy’n lleihau’r posibilrwydd o gyswllt amhriodol gyda phobl ddieithr

	NoDIADAU

	· Mae rhai o’r farn bod gwersyll ar lawr gwlad yn agored i ymweliadau gan ddieithriaid annymunol
· Fe all fod gan wahanol ardaloedd yn yr ucheldir neu ardaloedd sydd ag ecoleg fregus, eu polisïau eu hunain ynglŷn â gwastraff corfforol. Mae hi’n ddoeth cael golwg ar bolisïau o’r fath cyn y daith
· Mewn gwersylloedd parhaol, mae’r gegin yn le arbennig o beryglus ac fe ddylai fod yna bwcedi o ddŵr a thywod wrth law


